
երբ տունդ էհթբարով սարքած չէ, պէտք
է միշտ զարթուն մնաս ու հուշիար ըլ-
նես>>: Տանտէրը պատասխանեց. <<Բա է-
տէնց օրմալում է, գողը երփէք մեղք չու-նի, մեղաւորը ես եմ>>:

44. Գէլն ու շները

Շները ընգել էին գիլու յետեւից: Գէլը
տեսաւ դարբինի շունն աւելի ուժով է
գալիս, նրան ասաց. <<Էնդոնց տէրերու
օխչարները եւ տաւարը կերել եմ, իրա-
ւունք ունեն, որ իտէնց վազեն - էլ դու
ի՞նչդ է, ho քու տիրոջ սնդանը չեմ կէ-
րի>>:

45 - Քառաճանգն (խեցգետինը) եւ ձուգը
Մէ օր քառաճանգը ձգանն ասաց. <<Ով

իմ ազիզ հնգեր, քեզի մարմնով տկար
չեմ տեսնում. դու միշտ յառողջ ես: երկ-
սանց մէ ջրի մէջ ապրում ենք. համա ես
հիւանդ եմ ու տկար>>: Ձուգն ասաց.
<<Քեզնից է, որ էդ օրին ես. հէնց դուշը
ցեխը կը տրօրես. ու երփ ուզես ճամբայ
էրթաս ջուրը կը պխտորես: Դու ապրում
ես պխտոր ջրում: Համմա մենք ձգներս
զուարթ, ուրախ լողում ենք զուլալ ջրեւ
րում: Հիւանդութիւնից մենք վախ չու=
նենք: Դու քո ջրի ճանապարհը մի պխտու
րի, միշտ էլ առողջ կը մնաս>>:

46. Աղա Ռէհիմ խանը եւ հողագործները
Աղա Ռէհիմ խանի հողագործները նրա

մլքի մալիաթից կէս լիր գարի պակաս են
տուի: Գրեթէ 500 լիր էր, կէս լիր էին
պակաս տուի ամէն գէղով: Էն ժամանակ

կէս լիր գարու գինը էրկու շահի էր: Աղա
Ռէհիմ խանը ձի նստեց, հինգ օրուայջամբայ գնաց եւ իր ռհաթիցը պահան-
ջեց ու կէս լիր գարին առաւ: Նա հարուր
կէս լիր գարուց աւել ծախսեց, մինչեւ
կէս լիր գարին առաւ: Խանի ասին. <<Առ-
բա՛բ, կէս լիր գարին ինչ է, որ դու էս-
քան զահմաթ ես քաշել, հինգ օրուայ
ճամփայ ես էկի, կէս լիր գարու հմար>>:

Առբաբը պատասխանեց. <<Հարցը կէս լիր
գարին չէ, դա տարեկան մալեաթից կը
պակսի. հա թէ ինչպէս, թէ էս տարի կէս

լիր թողի, գացող տարին կօնեք մէ լիր,
էն մէ տարին էրկու լիր. դէ մէ քանի
տարուց յետոյ գէղիս մալալը կը ոչնչաւ
նայ եւ օրէնք կը մնայ ձեր մէջ: Գեղացիւ
ների խօշն էկաւ առբաբի յուշիմութեան
վրայ:

47. Գող ճնճուղը

Ճնճուղի մէկի տնից բրինձ էր գողաւնում: Մէ օր էլ ճնճուղին բղուղի մէջ
բռնեցին ու ձէն տուին. <<Հայ, արի՛ք,
գող ճնճուղին բռնել ենք, բղուղի մէջ է,

ի՞նչ անենք>>: Ասացին. <<Բղուղը գցենք
բագը, թող ճնճուղը սատկի>>: Եփ բղուղը
գցեցին բագը, բղուղը կոտրուեց եւ միջի
ճնճուղը փախաւ: Ասացին. <<Ջանդամը
փախաւ. թէ չը սատկեց, համա մէ լաւ
վախեցաւ>>:

48. Գեղացի տէրտէրը եւ մեծ պասը
Գեղացի տէրտէրը չէր յիմանում մենձ

պասը քանի օր է: Մէկ իմացող 50 դանա
բագլա էր հաշուի եւ տուել էր տէրտէ-
րին, որպէսզի օրն մի հատն դէն գձի.
վերջի բագլին կը հասնի Զատկի օրուան:
Մէ օր տէրտէրակինը չիմանալով տես-
նում է տէրտէրի ջեբը բագլա կայ, կար-
ծում է տէրտէրը բագլա շադ է սիրումեւ մէ չանգ բագլա էլ ինքն է ածում նրա
ջեբը: Տէրտէրը հայ օրը մէ դանա բազ-
լա է դէն գցում, համա բագլէն կար ու
կար, վերջանալու պտուղ չէր: Աշունք
էր. խալղ էկան տէրտէրին ասին. <<Տէր-
տէր ջան, բա եփ է Զատիկը գալիս>>: Տէր-
տէրը մէ եաւաշ տնդղեց ջիբի բագլին ու
ասաւ. <<Վալլահ թէ տընդղեմ ջիբիս բազ-լին, հալա՜-հալա՜, Զադիկ չկայ, գնա-
ցէք ախպէր ձեր գորձին, կերէք ու Զա_
դիկ արէք>>:

Փեհլեւի
ԱՐԱՄ ԵՐԵՄԵԱՆ

Ժիրայր Օրագեան, շատ հաւանաբար,
Արշիլ Կորքիի հետ (Ոստանիկ Ատոմ_
եան) 1, միակ ժամանակակից հայ նկա-
րիչն է, որ վերջին քառասուն տարիներու
նկարչութեան փորձառութիւններու գրեւ
թէ բոլոր հանգրուաններէն անցած է: Ան
ժամանակակից նկարիչ եղած է, բառին
իսկական առումով, եւ մօտէն մասնակ-
ցած է մեր դարու պատկերաւոր մշակոյ-
թի կենսական շարժումներուն: Արշիլ
Կորքիի փորձառութիւնն, անշուշտ, աւե-
լի բուռն, աւելի եռուն, աւելի կնճռոտ,
եւ տեսակէտով մը աւելի խոր եղած է2:
Բայց Օրագեանինը՝ գուցէ աւելի հաւաւ
սարակշիռ եւ մտածուած:

Օրագեանի գործը իր ամբողջութեան
մէջ երբ նկատենք, յատկապէս աչքի կը
ղարնէ տեւական, աննկուն ու վստահ յեւ
ղաշրջում մը: Կանոնաւոր կերպով՝ չըր-
ջանները շրջաններու կը յաջորդեն. ար-
ուեստագէտը ոճական մէկ հանգրուանէն
միւսին կ՝անցնի այն ատեն միայն՝ երբ
նախորդ փորձառութեան գագաթն հասած
է արդէն, եւ նոր հանգրուանին կը հաս-
նի արտայայտչական խոր պահանջէ մը
մղուած: Երբ երեւութապէս ոճը կը փուխէ, իրականին մէջ՝ ուրիշ բան չըներ,եթէ ոչ՝ հետապնդել, տարբեր լեզուով,
նշաններու և գոյներու տարբեր յղացքով,
իր հիմնական ծրադիրը, այսինքն՝ պատ-կերօրէն բացատրել իր ներաշխարհը, աշ-խարհի մասին իր մէկ ըմբռնումը, կամ
կեանքի նկատմամբ իր մէկ դատումը:

Զգայուն, կրքերով բորբոքուն, կատա--
ղի ժայթքումներով ու սաստկութեամբ
կաղմուած ներաշխարհ մըն է Օրագեանի-
նը: Աշխարհի մասին իր ըմբռնումը դառնէ եւ հեգնական. իսկ կեանքի մասին իր

դատաստանը՝ խիստ եւ անողոք: Օրա-
գեանի նկարչութեամբ՝ բաւական կը մօ-
տենանք Արշիլ Կորքիի յոյզերով ու կիր-
քերով լի նկարչական աշխարհին. (բայց
հեռու կը մնանք, օրինակ, Գրիգոր Շիլ-
թեանի՝ ցուրտ, անօսրացած, անզգայ ու
մարմարեայ աշխարհէն): Օրագեանի հա-
մար ալ նկարել կը նշանակէ ինքզինքը
լիովին արտայայտել. իր նկարչութիւնը
ամբողջական ճիգ մըն է իր ինքնութեան,
անձնականութեան մը կատարեալ արտաւ
յայտութիւնը: Օրագեան չի նայիր ար-
տաքին աշխարհին, զայն վերարտադրեւ
լու նպատակով. իրեն յատուկ աշխարհ
մը կը ստեղծէ, որպէսզի ինքզինքն ար-
տայայտէ:

Նկարչական Ակադեմիայի աշակերտ Ժ.
Օրագեանի առաջին փորձերը, ընդհան-
րապէս գծանկարներ (քիչ են պատկերնե-
րը), արտայայտութեան կերպերու եզա-
կան տիրապետում մը կը մատնանշեն:
Մերկափորձեր են, իրականին վրայէն
կատարուած, որոնք կը ձգտին, անտաւ
րակոյս, անդամազննական վերարտա -
դրութիւններու: Բայց այս սկզբնական
շրջանին արդէն նկարիչ Օրագեանի յատ-
կանիշներէն մէկը կը ցայտէ. մարդկային
մարմինին պատկերային վերարտադրու-
մը զինք չի գոհացներ ու չի հետաքրքրեր

1. Արշիլ Կորքիի մասին տե՛ս յատկապէս՝ Harold
Rosenberg, Arshile Gorky, Horison Press
Inc., New York, 1962 (իտալերէն թարդմա-
նութիւնը՝ Միլանի Rizzoli Հրատարակչու-
թեան մօտ):

2. Տե՛ս, օրինակի համար, իր վերջին գծագրու-
թիւնները (հմմտ. Arshile Gorky, Disegni,
յառաջարանը գրեց Palma Bucarelli, Ed. DeLuca, Roma, 1967):

(Թանգարան

այլեւս. իր գծանկարներուն մէջ, մարդ--
կային մարմինի այլաձեւումի առաջին
փորձերը կը սկսին: Այս փորձերու եղերք-
ներուն վրայ նշուած նկարիչին ծանօթա-
գրութիւնները կը յստակեն՝ թէ երբեմն
զուտ արուեստի ճշտում մը կը կատարէ
(օրինակի համար ստուերի մը աստիճաւ
նաւորումին աւելի կամ նուազ ճշգրտու-
թիւնը). բայց, ուրիշ պարագաներու մէջ,
բարեփոխումը աւելի զօրաւոր արտայայ-
տութեան մը կը ձգտի: Պատկերը այլա--
ձեւելով՝ Օրագեան կ՝ ուզէ միեւնոյն
պատկերին արտայայտչական պարունա-
կութիւնը զօրացնել, ստեղծելու համար

Խաչելութիւն
Ս. Ղազարու)

նկարչական սեփական լեզու մը, որով
արտայայտէ իր աշխարհահայեացքը եւ
աշխարհի նկատմամբ իր դիրքը, այս-

ինքն՝ այն հոգեվիճակը, որ կը ծնի աշ-
խարհի հետ ունեցած իր յարաբերութիւն-
ներէն:

Սկզբնական այս շրջանին պատկանող
դծանկարներէն մէկ քանին հետաքրքրա-
կան են անով՝ որ հնարաւորութիւնը կու
տան մեզի ըմբռնելու նկարիչ Օրագեանի
ծնունդը, կազմաւորումը. երբեմն միեւ-
նոյն թուղթին վրայ կը գտնենք երկու
պատկեր, երկուքն ալ այլաձեւ, մէկ. այս
լաձեւումը՝ արտայայտչապաշտ, միւսը՝

բնազանցապաշտ 3: Այս փորձերը 1925-
1930ի շրջանին կը սլատկանին: Օրագեան,
ուրեմն, եւրոպական նկարչութեան մե-
ծաղոյն հոսանքներուն հետ շփման մէջ
է, եւ իր անձնական յատուկ արտայայտ-
չապաշտ ուղին ընտրելու վրայ է: Մէկ
կողմէն դերման արտայայտչապաշտ նը-
կարչութեան օրինակը, միւս կողմէն՝ բը-
նազանցապաշտ նկարչութեան եւ իտալաւ
կան Նովեչենթոյի օրինակը կը տիրէ: Ո՞ր
մէկն ընտրել. հարցը էական է նկարիչի
մը համար, որ չունի իր կռնակը աւան_
դութիւն մը՝ զայն շարունակելու կամ
մերժելու: Արշիլ Կորքին ալ միեւնոյն
հարցին առջեւ գտաւ ինքզինքը, բայց Ա-
մերիկայի Միացեալ Նահանգներուն մէջ,
ուր իր անձնական հարցին՝ իբր տեղա-
հանուած հայու, կաաելնար ամերիկեան
նկարչութեան հարցն ալ, զուրկ կարեւոր
անցեալէ:

Իտալիոյ մէջ ապրող Օրագեանի հաւ
մար՝ հարցը աւելի պարզ էր. ինք Եւրու
պա կ՝ապրէր. հոգեւին շփման մէջ էր եւ-
րոպական նկարչութեան շարժումներուն:
Գուցէ այս մօտիկութիւնն էր որ թոյլ տը-
ւաւ իրեն շուտով հասնելու անձնական
դիրքի մը: Իր.գործին մէջ, արտայայտ-
չապաշտ եւ բնազանցապաշտ տուեալները
անշփոթելի ոճի մը մէջ կը ներձուլուին:

Օրագեանի գործին ուղղակի յարաբեւ
րութիւնները քիչ են Եւրոպայի միւս նը--
կարիչներու գործերուն հետ: հարթ գոյւ
նին գործածութիւնը, որ բոլոր մակերեսը
կը գրաւէ, փոքրիկ մարդապատկերներու
սէրը, կրնան յիշեցնել Տէ Քիրիքոն եւ
Քարրան. ինչ ինչ պատշգամներ կամ եր-
կրաչափական յատակներ՝ կրնան յիշեւ
ցնել Շլիմմերը: Սակայն յառաջագայու-
թեան հարց չկայ: Օրագեան իր օրերու
նկարչութեան մարզին մէջ գոյութիւն ու-
նեցող տարրեր կը գործածէ, բայց զա-
նոնք կը գործածէ բացարձակապէս անձ-
նական ոճով մը: Վերստին կը հնարէ զա-
նոնք. կը վերաստեղծէ: Օրինակի համար,
իր մարդապատկերները, կամ ոճացեալ
ձեւանկարները՝ վերացական խորքերու
վրայ չեն կղզիացած, ինչպէս բնազանցա-

պաշտ իրաւ նկարչութեան մէջ. այլ նետ-
ուած են բնութեան մէջ, նախնական բը-
նութեան մը մէջ, ծովափ, ծով. բնու-
թիւն մը՝ արտայայտուած իր էական եւ
զըրներով. չոր, տափակ, այրած, ողբեր-
գական:

Այսօրինակ տեղաւորումը շատ որոշա
կի է. հոս չենք գտներ Տէ Քիրիքոյի Ֆեր-
րարական լուռ հրասլարակները կամ հին
Յունաստանը, այլ դաժան, ամայի,
տանջուած տեսարաններ, որոնց խորքին

մէջ դուրս կը ցցուին հայկական եկեղեւ
ցիներու դմբէթներն ութանկիւն: Այդ աշ-
խարհը, ուրեմն, հայկականութեան աշ-
խարհն է, այնպէս՝ ինչպէս Օրագեան
զայն ապրած է ու զգացած, իբրեւ խու
րունկ եւ էական տրամ մը, բայց ոչ վեւ
րացական, այլ իրականութեան մը չըղ-
թայուած:

Օրագեան կը մերժէ բոլոր արտաքին
տարրերը հայ ժողովրդական կենցաղին,
հայկական տրամին իմաստը խորապէս
արտայայտելու համար: Մարդը, հոն կը
ներկայանայ մերկ՝ դաժան ու խիստ բը-
նութեան մը մէջ, որ նախնականութեան
արժէ,քն ստացած է: Եւ ճիշտ, անմիջաւ
կան պատմութիւնը մերժելով՝ Օրագեան
կը հասնի պատմութեան իմաստին: Ասի-
կա իսկ կը բաւէր՝ զինքը մեծ նկարիչ մը
դարձնելու:

Այս ողբերդու շեշտը՝ Օրագեանի գոր-
ծին մէջ չարտայայտուիր լոկ գծագրա-
կան գիւտերով, այլ՝ յայտնի կերպով
նաեւ երփներանգային ստեղծումներով:
Օրագեանի գոյները ուժեղ են, տանջը-

3. Ինչպէս ծանօթ է, արտայայտչապաշտ դպրոցը,
ծնած Գերմանիոյ մէջ, Տրեսա, 1906ին (<Die
Bricke>> խմբակէն), շուտով դարձաւ նկար-
չական շարժումէ մը զատ, նաեւ դրական, եւ
րաժշտական, շարժանկարային շարժում մը:
Յիշենք գլխաւոր նկարիչները. Kokoschka.
Dix, Grosz, Nolde, Pechstein՝ Գերմանիոյ
մէջ, Sluyter Հոլանտայի մէջ, Permeke
Պելճիքայի մէջ, Amiet Զուիցերիոյ մէջ,Weber Ամերիկայի Միաց. Նահանգներու մէջ:
Իսկ բնազանցապաշտ նկարչութիւնը ծնաւ Ի_
տալիոյ մէջ, 1916ի ատենները, Տէ Քիրիքոյ,
Քարրա եւ Մորանտի նկարիչներու ջանքերով:

ւած, մոլեգին, կատաղի: Իր կարմիրնեւ
րը եւ շատ ղօրեղ դեղինները իր ներաշ-
խարհին ու աշխարհահայեացքին մոլեղ-
նութիւնը արտայայտեն: Բնազանցաւ
պաշտ նկարչութեան մէջ՝ եղականօրէն
արտայայտչապաշտ տարը մը կը ներմու-
ծեն:

Գծագրական գետնի վրայ, Օրագեան
կրնայ թերեւս Տէ Քիրիքոյի կատարած
կարգ մը նուաճումներէն մեկնած ըլլալ՝
իր մէկ քանի այլաձեւումները կրնան
յիշեցնել Փիքասոյի <<Լոգացող կինե-
ըը>>:: Բայց իր գոյնը անձնական է5:
1930ի շրջանին արդէն Օրագեան անշփու
թելի անձնականութեամբ օժտուած նկա-
րիչ մըն է: Իր նիւթերը շատ յստակ են:
Զինքը գլխաւորաբար կը հետաքրքըէ
<<մարդկային խումբը»: Օրագեան ամբող_

Քաղաքը

ջապէս կլանուած է <<մարդ - կին - մա-
նուկ>> խումբէն: Այս պատկերները եր-
բեմն բնաղանցապաշտ ձեւով ներկայաց-
ուած, երբեմն ալ ուժդին արտայայտչաւ
պաշտ, տրամի անձերն են: Անոնք կըղ-
դիացած են: Անոնցմէ ղատ կարծէք ոչ
ոք գոյութիւն ունի աշխարհի մէջ: Մերթ
իրարու մօտ են, մերթ հեռու, իսկ անոնց
փոխադարձ հեռաւորութիւնը կը սաստ-
4. Նկարը գծուած է 1923ին եւ կը գտնուի Crysler

հաւաքածոյին մէջ (Հմմա. Jean Cassou,
Picasso, The Hyperion Press, Paris, 1940).5. Հ. Վ. Յովհաննէսեան նկատել կու տայ՝ թէ
Օրագեանի համար <<գոյնը պէտք է ըլլայ նկաւ
րիչին ներաշխարհին ցոլացումը, պէտք է որ
արտայայտէ ապրուած հոդեկանութիւն մը>>
(Տե՛ս Ժիրայր Օրագեան, <<Մխիթարեան Ընտա--
նիք>> ամսաթերթ, ԺԷ տարի, 1964, թ. 10[204] Հոկտեմբեր):

ԺԻՐԱՅՐ ՕՐԱԳԵԱՆ -

կացնէ տրամը: Այս շրջանին պատկանող
կարդ մը նկարներու եւ գծագրութիւննեւ
րու մէջ դէմքերը ցանուած ու ցրուած են
կտաւին վրայ. հոս ու հոն ցիրուցան սըփ-
ռուած են նաեւ աշխատանքի գործիքներ,

ինչպէս հրաբխային պայթումէն ետք
<<Զերոյ տարին>> վերսկսող տիեզերքին
մէջ: Այս ցիրուցան անձնապատկերներուն
քով, Օրագեանի այս գործին մէջ, այս
շրջանիս, կը նշմարուի ուրիշ ձգտում
մըն ալ, ձգտում մը՝ պատկերները հա-
մախմբելու, վերակազմելու <<մարդկային
խումբը>>: Հղօր արտայայտութիւն կրող
քանի մը նկարներու մէջ, բուռն այլաձեւ
ւումի մը միջոցով, մարդկային պատկեր-
ները, յետին ճիգով մը, իրարու կը մեր-
ձենան, իրարու կը հպին, իրարու կը

Յիշատակներ Հայաստանէն

կցուին: Մարդկային խումբը կը ձգտի
մէկ ղանդուած մը ըլլալու, գերաղանցօ-
րէն ֆիզիքական: Մարդկային այս ղան-
դուածը բացայայտօրէն պիտի երեւի
տոյ 1950ի ատենները, Օրագեանի նկար-
չութեան մէջ:

Դժբախտաբար պատերազմի շրջանի իր
արտադրութիւններէն քիչ բան, կամ դրեւթէ ոչինչ կը ճանչնանք. բայց 1947ին նոր
դիրքերու վրայ կը գտնենք Օրագեանը,
որոնք կը զարդացնեն նախորդները: Հի-
մա Օրագեան, պահելով հանդերձ ստեղ-
ծաղործ ոյժը եւ բնազանցապաշտ ու ար-
տայայտչապաշտ նկարչութեան այլաձեւ
ւող սաստկութիւնը, կ՝իրագործէ իր մէկ
անձնական իրապաշտ ձեւաւորումը: Բը-
նականաբար, պարզապէս իրը կրկնող ի--

րապաշտութիւն մը չէ, այլ իրապաշտու-
թիւն մը, որ պատկերացումը կը ստեղծէ,
որպէսզի իրականին իմաստը տայ: Կինե-
րու թանձր դէմքեր, պատառոտուն տեւ
սարաններ. տրամը հիմա աւելի ուղղակի
ձեւով արտայայտուած է: Կարծէք Օրա-
գեան մօտեցած ըլլայ մեքսիկական նը-
կարչութեան իրապաշտ -արտայայտչաւ
պաշտ մեծ արդիւնքներուն. իր մէկ նկաւ

րին մէջ, գլխիվայր դարձած գլխաւոր
անձնաւորութիւն մը՝ Որոծկոյի մէկ որ-
մանկարը կը յիշեցնէ.: Այս շրջանին կը
պատկանի այն՝ որ գուցէ Օրագեանի դը-
լուխ-գործոցն է <<Ջարդը>>, իրապաշտ-
արտայայտչապաշտ ընդարձակ յօրին-
ուածք մը, որուն համար նկարիչը երկար
ժամանակ աշխատած է, ինչպէս ցոյց կու
տան նախապատրաստական բազմաթիւ
փորձերն ու գծանկարները: Սեղմ իմաս-
տով՝ պատմական որեւէ աղերս չունի այս
նկարը. հոն կը ներկայանայ ջարդը բա-
ցարձակ իմաստով, ջարդը՝ ինքնիր մէջ:
Մեծարժէք այս նկարին համ ար՝ Օրա-
գեան կը հասունցնէ իր երիտասարդական
բնազանցապաշտ եւ արտայայտչապաշտ
փորձառութիւնները:

<<Ջարդ>>էն ետք՝ Օրագեան կարծէք ու-
շադրութիւնը յատկապէս դարձուցած է

զինք շրջապատող աշխարհին, ժողովըր-
դական նիւթեր ներկայացնող նկարնե-
րով, գծելով փոքրիկ տեսարաններ, դիւ
մանկարներ հասարակ մարդերու: Այս
ճամբով կը հ ասնի կրօնական նիւթի մը
Իր կտաւներուն վրայ կրկին երեւան կու
գան հայկական եկեղեցիները. իր անձե-
րու դէմքերը հիմա հայու եզական նկաւ
րագիրն ունին տակաւ. գոյները կ ըլլան
մութ, թուխ, խիստ:

Կրօնաշունչ վերջին արտադրութիւննեւ
րուն մէջ, ինչպէս <<Վերջին ընթրիքը>>,
<<Խաչելութիւնը >>, մարդկային տրամը
կ՝ընդլայնի: Անաւարտ, հազիւ նախագիծ
վիճակի մէջ թողած վերջին <<խաչելու.
թեան>> մէջ, ուժգնօրէն շեշտուած պատ--
կերները՝ հնամենի դիցաբանութեան մը
սկզբնազբիւրին կարծէք առաջնորդեն
Օրագեանը բիւզանդական նկարչու-

թեան, հայկական մանրանկարշութեան
արուե, ստի նախնական շրջաննե րուն:

Օրագեանի կեանքին քիչ ծանօթ ենք7 :
Ծնած է Պոլիս , 1901ին: Ատեն մը Ֆրան-
սա ապրած, հուսկ փոխադրուած է Իտա-
լիա, ու մինչեւ մահը (1962) ապրած է
Հռոմ: Շատ մեկուսացած ու կղզիացած

կեանք մը կը վարէր: Միշտ աղքատ եղաւ
եւ ապրուստը հոգալու համար՝ շատ ար-
ուեստներ փորձեց: Նկարչութիւնը վա-
ճառքի ապրանք չէ, կ՝ըսէր. եւ չէր սի
րեր իր նկարները ցուցադրել. չէր ուղեր
նոյնիսկ որ մարդիկ ղանոնք տեսնեն:
Պատուէրի վրայ նկարներ մը կը դծէր, եւ
կամ բարեկամներու նուէր տալու նպա-
տակով: Քանի մը իտալացի ընտանիք-
ներ, որոնք շատ մտերիմ էին իրեն հետ,
ունին իր նկարներէն. սքանչելի գործեր,
նուէր ստացած: Օրագեան կարող էր նա-
եւ մերժել վաճառումը իր մէկ նկարին՝ -
չհասկցող անձի մը, կամ իրեն անհամաւ
կրելի մէկու մը: Շատ մեծ կարեւորու-
թիւն կ՝ընծայէր մարդու իր սեփական աւ
զատութեան : Կեանքի վերջին տարինե-
րուն՝ մենք ալ զինք ճանչցանք. ծերունի
մըն էր ղուարթ ու կատաղի հպարտ,
խրոխտ, հակահամաձայնական, կծող եւ
ազնիւ: Կը ցաւինք որ ղինքը երկար չենք
ճանչցած. բայց ուրախ ենք, որ՝ գոնէ
անցողաբար տեսած ենք իր գործերը,
Եւրոպայի կարեւոր նկարիչի մը ստեղծաւ
գործութիւնները%:

Կ. Վ.
6- Alla Baker Library (Հմմտ. Laurence Е.

Schmeckebier, Modern Mexican Art, The
University of Minnesota Press, Minnea-
polis, 1939).

T. Այնուհանդերձ, տե՛ս Օննիկ Աւետիսեանի վկաւ
յութիւնը (Gerardo Orakian, <<Peintres et
Sculpteurs armeniens>>, Ed. Amis de la
Culture armenienne, Le Caire, 1959, էջ
298-303):

8. Ժ. Օրագեանի մասին տե՛ս նաեւ 10) Կ. Կուր-
ղինեանի <<Օրագեանի կտաւների առջեւ>> (Սու
վետական Արուեստ, ամսաթերթ, Երեւան, ԻԲ.
տարի, 1967, թիւ 2, Փետրուար, էջ 33-36).
20) Հենրիկ Իգիթեանի <<Երազի նկարիչը>> (Սու
վետական Հայաստան, ամսաթերթ, Երեւան,
1967, թիւ [252], Մարտ, էջ 16-18):

ԵՂԻՇԷ ՁԱԹԵՆՑ

Ծովն ոտքի ելած բանակ մ+է դժնէ,
Հողմով գերյուզեալ, շառաչմամբ հնչուն,
Ամէն մէկ կոհակ զանգ մ,է պըղինձէ,
Երգերն ինչպէս քու, Եղիշէ Չարենց:

Կանցնին ճայերու խումբերը շարք շարք,
Սըլաքի պէս շեշտ, նետի պէս արագ,
Ժայռ ու ափունքներ խառնարան մեն բարկ,
Կրքերն ինչպէս քու, Եղիշէ Չարենց:

Երկինքն ու երկիր անցած են իրար,
Ծառերն ու թուփեր կողբան ցաւն իրենց,
Շանթն անսանձելի պատուհաս մ'է վառ,
Ցասումն ինչպէս քու, Եղիշէ Չարենց:

Ամէն ինչ զօրեղ, ամէն ինչ հսկայ,
Անհունէ անհուն մեծութիւն եւ փառք,
Հող, ծով ու երկինք անխախտ են, անմահ,
Անունն ինչպէս քու, Եղիշէ Չարենց:

ԱՐԱՄԱՅԻՍ ՍՐԱՊԵԱՆ

